
Xalqın qəzeti�

1919-cu ildən çıxır Təsisçi: Azərbaycan Respublikası 3rezidentinin İşlər İdarəsi və qəzetin redaksiya heyəti

Azərbaycan  və  yaşıl  dünya 
naminə  ədalətli  siyasət 

3rezident ølham Əliyevin mesaMları Tlobal risklərdən etibarlı sı÷ortadır

M əlum olduğu kimi, aprelin 4-də Bakıda &ənub 4az Dəhlizi 
Məşvərət ùurası çərçivəsində nazirlərin 11-ci və Yaşıl (nerMi 
Məşvərət ùurası çərçivəsində nazirlərin 3-cü iclasları keçirilib. 

Bu formatın artıq ənənəyə çevrildiyini qeyd edə bilərik. Söhbət ölkəmizin 
dünyanın enerMi təhlükəsizliyindəki yerini və rolunu vurğulayan, kifayət 
qədər, praktik çalarlarla zəngin ənənədən gedir. 

Əminliklə deyə bilərik ki, Prezident 
İlham Əliyevin həmin tədbirdəki çıxı-
şı ölkəmizin müzakirə olunan mühüm 
mövzular üzrə öncüllüyünün təsdiqi 
baxımından xüsusi əhəmiyyət daşıdı. 
Dövlətimizin başçısı geniş məzmunlu 

çıxışında, ümumən, enerji məsələləri ilə 
bağlı beynəlxalq gündəmin vacib prio-
ritetlərinə toxundu, mövcud istiqamətdə 
Azərbaycanın daşıdığı missiyanı təfsilatı 
ilə açıqladı, habelə ölkəmizin prioritetlə-
rini sadaladı. 

Prezident İlham Əliyev bildirdi ki, 
ölkəmiz  nəhəng hasilat və nəqletmə la-
yihələrinin icrasını mümkün etmiş korpo-
rativ maliyyələşmə, o cümlədən borca 
götürülmüş pul vəsaitlərinin kombinasi-
yasında böyük təcrübəyə malikdir. Demə-
li, Azərbaycan dünya üçün müstəsna 
önəmə malik layihələri təkcə icra etmir, 
habelə həmin layihələrin davamlılığı və 
risklərdən etibarlı müdafiəsini də qurur, 
bununla bağlı immunitet formalaşdırmağı 
bacarır. 

�ardı ��cü səKifədə�

Aprelin 5-də gzbəkistan Respublikasının 3rezidenti ùavkat Mirziyoyev 
Azərbaycan Respublikasının 3rezidenti İlham Əliyevə zəng edib. 

Telefon danışığı əsnasında dövlət başçıları ikitərəfli və çoxtərəfli gündəliyin aktual 
məsələlərini müzakirə ediblər. 

İqtisadi, ticari, investisiya və humanitar sahələrdə layihələrin icrasının sürətləndiril-
məsinin vacibliyinə toxunulub.

Prezidentlər yüksəksəviyyəli gələcək görüşlər barədə fikir mübadiləsi aparıblar.  
Telefon danışığı zamanı regional, o cümlədən Türk Dövlətləri Təşkilatı və İqtisadi 

Əməkdaşlıq Təşkilatı çərçivəsində qarşılıqlı fəaliyyət müzakirə olunub.

3rezidentin Mətbuat ;idməti

Müstəqil Azərbaycanda  
demokratiyanın təntənəsi

Bir millətin suverenlik qazanması, onun azadlığı, müstəqilliyi 
və gələcəyini müəyyənləşdirmək hüququ baxımından 
fundamental əhəmiyyət daşıyır. Suverenlik, bir dövlətin 

daxili və xarici siyasətini sərbəst şəkildə həyata keçirməsi, öz 
qanunlarını qəbul etməsi, ərazi bütövlüyünü qoruması və beynəlxalq 
münasibətlərdə müstəqil subyekt kimi çıxış etməsi baxımından çox 
mühüm amildir.

Suverenlik qazanmaq, milli kimliyin qorunması və xalqın öz taleyinə sahib çıxma-
sı üçün əsas şərtlərdən biri olmaqla bərabər, ölkənin iqtisadi, siyasi və sosial inkişafı-
nı müstəqil şəkildə formalaşdırmasına da imkan verir. Eyni zamanda, suverenlik, bir 
millətin öz mədəniyyətini, dilini və adət-ənənələrini sərbəst şəkildə yaşatmasını, inki-
şaf etdirməsini və nəsildən-nəslə ötürülməsini təmin edir. Bu isə bir xalqın millət kimi 
 formalaşmasında əvəzsiz rol oynayır.

(ardı 5-ci səhifədə)

Daşkənd həm də 
çiçəklər şəhəridir

Səhifə  1 1

Minatəmizləmə uzun zaman,  ağır zəhmət, böyük vəsait tələb edir

Azərbaycan – ùƏT: 
reallıqlar, perspektivlər 

“Biz ùanxay Əməkdaşlıq Təşkilatının (ùƏT) işinə başqa ölkələrin 
də qoşulmasını istəyirik. Mövqeyimiz çoxqütblü dünya prinsipi nəzərə 
alınmaqla, ùƏT ilə qarşılıqlı fəaliyyətin təbii olmasına əsaslanır. Bunun 
hamıya fayda verəcəyini başa düşərək, əməkdaşlığın asanlaşdırılması 
üçün əlimizdən gələni edəcəyik”. Bu barədə Rusiyanın (rmənistandakı 
fövqəladə və səlahiyyətli səfiri Sergey Kopırkin bildirib. Onun sözlərinə 
görə, (rmənistan ùanxay Əməkdaşlıq Təşkilatının işinə qoşulmalıdır.

4ısa məlumat: Şanxay Əməkdaşlıq 
Təşkilatı 2001-ci ildə Qazaxıstan, Çin, 
Qırğızıstan, Rusiya, Özbəkistan və Taci-
kistan tərəfindən təsis olunub. 2017-ci ilin 

iyununda Hindistan və Pakistan, 2023-cü 
ilin iyulunda isə İranı təşkilata üzv seçi-
liblər. ŞƏT-in əsas məqsədləri üzv ölkələr 
arasında qarşılıqlı etimadı gücləndirmək, 

təhlükəsizlik, siyasət, ticarət və digər 
sahələrdə səmərəli əməkdaşlığı təşviq et-
məkdir. Təşkilatın iki daimi orqanı – Pe-
kində yerləşən Katibliyi və Daşkənddə 
yerləşən Terrorizmə qarşı regional struk-
turu mövcuddur.

Azərbaycan və Türkiyə də ŞƏT ilə 
yaxınlaşma istiqamətində fəallıq nümayiş 
etdirirlər. 2024-cü ilin iyulunda Azərbay-
can statusunu dialoq tərəfdaşından mü-
şahidəçi ölkəyə dəyişmək üçün müraciət 
edib. Beləliklə, Azərbaycanın bu təşki-
lata tamhüquqlu üzvlük perspektivi var. 
Burada təmsil olunan və bir araya gələn, 
demək olar ki, bütün dövlətlərlə ölkəmi-
zin normal əlaqələri mövcudur. Təbii ki, 
bu da təşkilatla münasibətlərimizin geniş-
lənməsinə münbit şərait yaradır. 

Eyni zamanda, qarşılıqlı etimad, 
qonşuluq münasibətlərinin gücləndiril-
məsi, siyasi, ticarət, iqtisadiyyat və digər 
sahələrdə səmərəli əməkdaşlıq, regionda 
sülh, təhlükəsizlik və sabitliyin əldə edil-
məsi, yeni siyasi və iqtisadi beynəlxalq 
düzənin yaradılması kimi ŞƏT-in məqsəd-
lərinin Azərbaycan üçün də xüsusi önəmi 
var və ölkəmizin maraqlarına tam cavab 
verir. 

(ardı 4-cü səhifədə)

İrəvan seçimini 
etməlidir

Səhifə  �

H ər il aprelin 4-ü dünyada Beynəlxalq Mina Xəbərdarlığı və 
Minatəmizləmə )əaliyyətinə Yardım *ünü kimi qeyd edilir. 
Bu günün qeyd edilməsinin əsası 2005-ci ildə BMT Baş 

Assambleyasının �0�9� saylı qətnaməsi ilə qoyulub. BMT bununla 
partlayıcı maddələrin mülki əhalinin təhlükəsizliyinə, sağlamlığına və 
həyatına ciddi təhlükə yaratdığı, habelə milli və yerli səviyyədə sosial-
iqtisadi inkişafa mane olduğu ölkələrdə minalarla mübarizə imkanlarının 
yaradılmasına və inkişafına çağırışlar edir.

Yüksək texnologiyalar əsrində mina-
lar daha dəqiq silahların, necə deyərlər, 
kölgəsinə düşmüşdü. Bununla belə, son 
illərin təcrübəsi göstərir ki, minalar hələ 
də böyük təhlükələrə və faciələrə səbəb 
olur. Hətta ən son yüksək texnologiyanın 
tətbiqi bu sahənin də “inkişaf”ı üçün əlavə 
imkanlar yaradıb. 

(ardı 4-cü səhifədə)

İlham Əliyev və Şavkat Mirziyoyevin 
dostluq və qardaşlıq dialoqu

&üzamlı xəstələr
<axud )ransa isteblişmentinin 
başını itirməsinin əlamətləri 

Atalarımızın bir məsəli var: it əl çəkdi, motal əl çəkmədi. Bu kəlam 
İrəvanla 3arisin Bakıya qarşı usanmadan apardıqları yalan və böhtan 
dolu təbliğatının indiki mərhələsini tam dəqiqliklə əks etdirir. (rmənistan 

hakimiyyətinin sülh sazişi ilə bağlı son davranışları, nəhayət, onun reallıqla 
barışmağa başlamasından xəbər versə də, Yelisey sarayında müvəqqəti oturmuş 
Makron komandası ermənidən daha çox ermənilik göstərməkdə davam edir. 

Bir neçə aydır ki, rəsmi Paris münasi-
bətləri daha da gərginləşdirməyin fonunda 
Bakını Fransanın müstəmləkələrinə, geniş 
mənada isə dənizaşırı ərazilərə müdaxilə 
və manipulyasiyada ittiham edir. Fransanın 
dənizaşırı ərazilər naziri Manuel Valls Yeni 
Kaledoniyanın institusional gələcəyi ilə bağ-
lı danışıqlarda öz vasitəçiliyini təklif edən, 
Azərbaycan dövlətinin dəstəklədiyi Bakı 
Təşəbbüs Qrupunun (BTQ) məktubunu “sa-
bitliyi pozmaq cəhdi” kimi dəyərləndirib. Cə-
nab nazir bununla bağlı bəyanatında ərz edir 
ki, “Paris Azərbaycandan Fransanın xarici 
ərazilərində strateji maraqlarına zidd fəaliy-
yətlər həyata keçirən Bakı Təşəbbüs Qrupunu 
tanımır” və “bu qrup tərəfindən hədəfə alınan 
seçilmiş nümayəndələrin birmənalı şəkildə 
qəbuledilməz manevrlərini rədd etməyə çağı-
rır”. Oxuculara xatırladaq ki, 3 gün bundan 
əvvəl BTQ “müzakirələrə yenidən impuls 
və töhfə vermək üçün Fransa hökuməti ilə 
Kanaki arasında qərəzsiz vasitəçilik təşəbbü-
sü” ilə çıxış edib və bu təklifi rəsmi Parisin 
diqqətinə çatdırıb.

Arayış üçün bildirək ki, 2023-cü ilin 
iyulunda yaradılan BTQ Azərbaycan dövləti 
tərəfindən dəstəklənən, Fransanın neokolo-
nialist siyasətindən əziyyət çəkən xalqların 
müstəqillik hərəkatlarının dəstəklənməsində 
fəal iştirak edən təşkilatdır. Bu qrup Bakı-
da Martinika, Qviana, Yeni Kaledoniya və 
Fransız Polineziyasından müstəqillik tərəf-
darlarının, habelə digər ərazilərdən seçilmiş 
bir neçə nümayəndənin dəvət olunduğu kon-
fransdan sonra yaranıb.

Afrikada, ardınca Mərkəzi Asiyada hər-
bi-siyasi və diplomatik uğursuzluqlara düçar 
olan Makron iqtidarı XX, əsrdə orta əsrlərə 
məxsus feodal təfəkkürü ilə davranmaqda 
davam edir. Dünya ictimai fikrinə yeniliklər 

gətirmiş, azadlıq aşiqləri olan dahi sənətkar-
lar bəxş etmiş fransız xalqı seçdiyi bu iqti-
darın əlində girinc olub. Təkcə daxildə de-
yil, Avropa İttifaqında qeyri-ordinar siyasi 
davranışı ilə tərəfdaşlarını özündən uzaqlaş-
dıran Yelisey sarayının sahiblərini cüzamlı 
xəstələrə bənzədənlər də var. 


 
 
 

Fransalı nazirlər, sanki, Azərbaycanın üs-
tünə gəlməyə növbəyə düzülüblər. 4 gün bun-
dan əvvəl Fransanın Avropa və xarici işlər 
naziri -an Noel Baro Senatın xarici işlər ko-
missiyasında çıxışı zamanı Azərbaycan–Er-
mənistan sülh prosesi və erməni əsilli şəxslə-
rin məhkəmə işi ilə bağlı reallığı təhrif edən, 
beynəlxalq hüquqdan uzaq iddiası ilə “yadda 
qaldı”. Doğrudur, o, Azərbaycan Xarici İşlər 
Nazirliyi tərəfindən layiq olduğu cavabı aldı. 
Müsyö Baroya xatırladıldı ki, Azərbaycan 
ərazilərinə qarşı iddiaların yer aldığı Ermə-
nistan konstitusiyasının dəyişdirilməsi kimi 
son iki ildən artıq müddətdə müzakirə edilən 
Bakının legitim tələbinin sual altına alınması 
və bunun yeni şərt kimi təqdim edilməsi qə-
buledilməzdir. Deyildi ki, əgər Fransa, iddia 
etdiyi kimi, doğrudan da, iki ölkə arasında 
sülh sazişinin tezliklə imzalanmasını dəstək-
ləyirsə, o zaman İrəvanı müvafiq addımları 
atmağa təşviq etsin. -.N.Baronun haypərəst 
açıqlamasına cavab olaraq onu da bildirmək 
istərdik ki, müharibə cinayətləri, etnik təmiz-
ləmə, hərbi təcavüz, işgəncə və digər ağır 
əməllərdə ittiham olunan və ya təqsirləndi-
rilən erməni əsilli şəxslərin azadlığa buraxıl-
ması çağırışları Azərbaycanın daxili işlərinə 
qarışmaq, məlum məhkəmə prosesinə kobud 
müdaxilə, ölkəmizin ədaləti bərpa etmək 
kimi beynəlxalq hüququn təsbit etdiyi haqqı-
na girmək deməkdir. Azərbaycanın bu haqqı 
BMT-nin İnsan Hüquqları Şurasının Əsassız 
Həbslər üzrə İşçi Qrupunun 2025-ci il martın 
13-də dərc olunmuş rəyi ilə bir daha təsdiqlə-
nib. Həmin rəy Bakıda davam edən məlum 
məhkəmə prosesinə qarşı aparılan qarayaxma 
kampaniyasının əsassız olduğunu sübut edib.


 
 


Daxildə problemləri xirtdəyə dirən-
miş Fransanın xarici işlər naziri -.N.Baro 
cari il yanvarın 29-da Senatda müzakirələr 
 zamanı növbəti dəfə Azərbaycanın Fransa-

nın dənizaşırı ərazilərinə, guya, “qondar-
ma müdaxiləsi” ilə bağlı iddialar yaymağa 
cəhd etmişdi. Onun Azərbaycanı dənizaşırı 
ərazilərə müdaxilədə ittiham edən bəyanatı 
Fransanın Yeni Kaledoniya yerli əhalisinin 
tələblərinə qarşı saymazlığını ört-basdır et-
mək cəhdindən başqa bir şey deyil. Məhz 
Parisin, ən azı, son beş ildə Cənubi Qafqaz 
məsələlərinə qarışmasının, Azərbaycanın, 
eləcə də Ermənistanla sülh və sabitliyi bər-
pa etmək istiqamətində apardıqları vasitə-
çisiz danışıqlar prosesini pozmağa çalış-
masını müşahidə etmişik. İndi BTQ-nin bir 
vətəndaş cəmiyyəti qurumu kimi Fransanın 
müstəmləkə siyasətini və dənizaşırı ərazilər-
dəki problemlərini ictimaiyyətə çatdırması 
Parisdə “daxili işlərə qarışmaq” ladında 
hay-küyə səbəb olub. Aydın məsələdir ki, 
Makron hakimiyyəti bu cür qrupların fəaliy-
yətini gözdən salmağa çalışmaqla dekoloni-
zasiya prosesini sarsıtmağı hədəfləyir.

Müsəlman ölkələrinə yuxarıdan-aşağı 
baxmağa vərdiş etmiş Fransanın indiki ha-
kimiyyətinin dənizaşırı ərazilərdəki uğursuz 
siyasətini, kolonializm ənənəsini davam 
etdirmək səylərini ört-basdır etmək üçün 
bütün vasitələrə əl atdığı başadüşüləndir. 
Amma bu zaman onun Azərbaycanı Fran-
sanın “daxili işlərinə qarışmaqda” ittiham 
etməsi, əsassız iddialar səsləndirməsi hətta 
bədxahlarımızda belə ironiyalı gülüş doğu-
rur. Belə səbatsız iddialardan birini Fransa-
nın dənizaşırı ərazilər naziri Manuel Valls 
martın 9-da “BFMTV”-yə müsahibəsi za-
manı səsləndirmişdi. Fransanın kolonial si-
yasətinə haqq qazandırmağa çalışan və bu 
ölkənin “3 okean və 5 qitədə” mövcud ol-
duğunu iddia edən M.Valls ölkəsini dünya-
nın “nadir gücü” kimi xarakterizə etməkdən 
də çəkinməyib. Əslində, onun Azərbaycana 
qarşı səsləndirdiyi cəfəng iddialar Fransanın 
dənizaşırı ölkələrin xalqları arasında dayaq-
larını itirməsi ilə barışmaq istəməməsinin 
təzahür forması sayılmalıdır.

Ölkəsini “nadir güc”ə bənzədən nazir 
M.Valls səsləndirdiyi ziddiyyətli fikirlərin 
Fransanın dənizaşırı ərazilərində baş verən 
zorakılıq aktları, müstəqillik tələb edən 
xalqların hərəkatlarının boğulması faktları 
qarşısında nə qədər zəif arqumentlər oldu-
ğunu özü də etiraf edir. Diplomatik səriş-
təsizliyi aşkar sezilən nazir Valsın fikirləri, 

Fransanın öz “strateji maraqları” müzakirə 
mövzusunda azadlıq və müstəqillik kimi 
anlayışları qurban verməyə hazır olduğu-
nu nümayiş etdirməsi, əslində, bu ölkənin 
dəyərlərə ikili standartla yanaşmasından xə-
bər verir. 


 
 
 
Sonda onu da qeyd edək ki, Fransa-

nın dənizaşırı ərazilər naziri Manuel Valls 
“BFMTV”-yə müsahibəsində növbəti dəfə 
Azərbaycanı Fransaya qarşı, guya, “hibrid 
müharibə” aparmaqda, habelə dənizaşırı 
ərazilərdə müstəqillik tərəfdarlarını dəstək-
ləməklə Fransaya “xarici müdaxilədə” gü-
nahlandırıb. Taleyin ironiyasına bir baxın. 
Burada diqqəti çəkən maraqlı məqam odur 
ki, 44 günlük müharibənin gedişində Bakı-
nın ünvanına hədə-qorxu dolu bəyanatlar 
verən Fransa hakimiyyəti bu gün Azər-
baycanı ona qarşı hibrid savaş açmaqda, 
xaricdən müdaxilədə günahlandırır. Belə 
məlum olur ki, Emmanuel Makron iqtida-
rının, onun siyasi isteblişmentinin başını 
itirməsinin əlamətləri göz qabağındadır. Ən 
yaxın ətrafının belə gen gəzdiyi hay sind-
romlu cüzam xəstəliyinə yoluxmuş bu ko-
mandanın “siyasi süqut”dan savayı çarəsi 
qalmayıb... 

3.6. İki Kəftə bundan əvvəl ³Yaşıllar´ 
3artiyasının deSutatları ³nifrətə təKrik´ it-
tiKamı ilə nazir Manuel Valsı məKkəməyə 
verəcəklərini bildiriblər. 6əbəb Valsın 
³yəKudilərə nifrət Kər yerdə olduğu kimi, 
əsasən, ərəb�müsəlman dünyasından Jəlir´ 
aoıqlaması olub. 

Bundan sonra ³Yaşıllar´ 3artiyasının 
deSutatları BenMamin Lukas və Lea BalaMe 
(l Mariki ³nifrətə təKrik´ə qarşı qanuni 
tədbirlər J|rdüklərini aoıqlayıblar� ³Birin-
cisi, ona J|rə ki, Valls fransız cəmiyyətində 
ayrı�seokilik salır, ərəb�müsəlmanları di-
Jərlərindən ayırır. İkincisi odur ki, o, ərəb 
mənşəli müsəlman soydaşlarımızı bu |lkədə 
antisemitizmə J|rə məsuliyyət daşımaqda 
JünaKlandırır. Onun yalanoı ³ərəb�müsəl-
man dünyası´ iddiası milyonlarla insanı 
utandırmaq´ və ³oaşqınlığı qidalandırmaq´ 
deməkdir´ və buna J|rə məKkəmə qarşısın-
da cavab verməlidir´.

İmran BƏDİR;A1L,  
;4

(əvvəli 1-ci səhifədə)

Tarix boyu suverenlik uğrunda müba-
rizə aparan xalqlar öz azadlıqlarını əldə 
etməklə həm daxili sabitlik, həm də bey-
nəlxalq aləmdə güclü mövqe qazanmışlar. 
Suveren dövlətlər, daxili idarəetmə mode-
lini öz milli maraqlarına uyğun quraraq, 
milli təhlükəsizliyi və sosial rifahı təmin 
edə bilirlər.

Azərbaycan nümunəsində olduğu 
kimi, suverenliyin bərpa edilməsi həm 
tarixi ədalətin bərpası, həm də dövlətin 
güclənməsi deməkdir. 2025-ci ilin �Kons-
titusiya və Suverenlik İli� elan edilməsi, 
Azərbaycanın müstəqil siyasət yürütmək, 
ərazi bütövlüyünü qorumaq və beynəlxalq 
münasibətlərdə güclü mövqe sərgiləmək 
istiqamətində atdığı addımların məntiqi 

davamıdır. Bu baxımdan, suverenlik yalnız 
dövlət üçün deyil, bütün millət üçün milli 
qürur və inkişafın əsas təməlidir. 

Prezident İlham Əliyevin 2025-ci ili 
“Konstitusiya və Suverenlik İli” elan etmə-
si, ölkənin müstəqillik tarixində mühüm bir 
mərhələ olmaqla yanaşı, dövlət suverenli-
yinin tam bərpa edilməsinin rəsmi təsdiqi 
kimi qiymətləndirilir. Bu tarixi nailiyyətin 
əldə olunmasında onun uzaqgörən siyasəti, 
strateji qərarları və liderlik keyfiyyətləri 
həlledici rol oynayıb. Azərbaycanın ərazi 
bütövlüyünün tam təmin edilməsi, işğal-
dan azad olunmuş torpaqlarda genişmiq-
yaslı bərpa və quruculuq işlərinin aparıl-
ması, eləcə də ölkənin beynəlxalq arenada 
mövqeyinin daha da möhkəmləndirilməsi 
Prezident İlham Əliyevin həyata keçirdiyi 
siyasətin uğurlu nəticələridir.

Bir dövlətin suverenliyinin əsas göstə-
ricisi təbii olaraq onun milli və dünyəvi 
dəyərləri özündə birləşdirən konstitusiyaya 
malik olmasıdır. Azərbaycanın müstəqil-
lik tarixində ən mühüm hadisələrdən biri 
1995-ci il noyabrın 12-də ölkənin ilk milli 
Konstitusiyasının qəbul edilməsi olmuş-
dur. Bu Konstitusiya, müstəqillik yolunda 
mühüm bir hüquqi və siyasi mərhələ ol-
maqla, Azərbaycanın demokratik, hüquqi 
və dünyəvi dövlət kimi inkişafının əsasını 
qoymuşdur. Həmin dövrdə ölkənin hüquqi 
çərçivəsinin formalaşdırılması və yeni 
Konstitusiyanın hazırlanması prosesinə 
bilavasitə rəhbərlik edən şəxs isə Azər-
baycan xalqının ümummilli lideri Heydər 
 Əliyev olmuşdur.

Ulu öndər Heydər Əliyev 1993-cü 
ildə ikinci dəfə hakimiyyətə qayıtdıqdan 
sonra qarşısında duran əsas məsələlər-
dən biri ölkənin siyasi sabitliyini təmin 
etmək, hüquqi dövlət quruculuğunu hə-
yata keçirmək və beynəlxalq standartlara 
cavab verən bir Konstitusiya hazırlamaq 
idi. Sovet dövründən miras qalan 1978-ci 
il Konstitusiyası Azərbaycanın müstəqil 
bir dövlət kimi fəaliyyət göstərməsi üçün 
yetərli deyildi. Dövlət idarəetmə sistemi-
nin formalaşdırılması, vətəndaşların hüquq 
və azadlıqlarının qorunması, iqtisadi-siya-
si institutların hüquqi əsaslarının yaradıl-
ması üçün yeni bir Konstitusiya zərurəti 
yaranmışdı.

Görkəmli dövlət xadiminin təşəbbü-
sü ilə 1995-ci ildə Azərbaycan Respubli-
kasının yeni Konstitusiyasının layihəsini 
hazırlamaq üçün xüsusi Konstitusiya Ko-
missiyası yaradılmışdır. Onun bilavasitə 
rəhbərliyi və nəzarəti altında hazırlanan 
bu sənəd xalqın iradəsini və milli maraq-
ları əks etdirən fundamental hüquqi baza 
olmuşdur. Bu Konstitusiya layihəsi de-
mokratik və hüquqi dövlət quruculuğuna 

əsaslanan, vətəndaşların hüquq və azad-
lıqlarını təmin edən, bazar iqtisadiyyatının 
inkişafına dəstək verən müasir bir sənəd 
kimi tərtib edilmişdir.

12 noyabr 1995-ci ildə ümumxalq re-
ferendumu vasitəsilə qəbul edilən Azər-
baycan Respublikasının Konstitusiyası 
ölkənin hüquqi və siyasi inkişafında yeni 
bir mərhələ açdı. Ümummilli lider Heydər 
Əliyevin uzaqgörən siyasəti və liderliyi 
sayəsində qəbul edilən bu Konstitusiya 
bu gün də Azərbaycanın dövlət quruculu-
ğunun əsas hüquqi dayağı kimi qalır. Bu 
sənədin qəbulu ilə ölkədə hüquqi sistem 
formalaşdırıldı, qanunun aliliyi təmin 
olundu və demokratik dəyərlər qorundu. 
Ulu öndərin bu sahədə göstərdiyi müstəs-
na xidmətlər Azərbaycan dövlətçiliyinin 
möhkəmlənməsində və müstəqil Azərbay-

canın hüquqi bazasının yaradılmasında 
mühüm rol oynamışdır. 

Sadalanan bu hüquqi bazanın yaran-
ması ilə bərabər, Azərbaycanın bir suve-
ren dövlət olması yolunda ən fundamental 
sahələr olan iqtisadiyyat, ordu qurucu-
luğu, elm, təhsil, mədəniyyət və bu kimi 
istiqamətlər inkişaf etdirildi. Qısa müddət 
ərzində böyük uğurlar qazanmaqla bəra-
bər, regionda və dünya dövlətləri arasında 
öz sözünü deyə bilən bir dövlətə çevrildi.

Azərbaycanın suverenliyinin tam bər-
pası və dövlət müstəqilliyinin möhkəmlən-
dirilməsi prosesində Heydər Əliyev irsinin 
layiqli davamçısı Prezident İlham Əliyevin 
rolu həlledici olmuşdur. 2003-cü ildə ha-
kimiyyətə gəldiyi gündən etibarən cənab 
İlham Əliyev Azərbaycanın ərazi bütöv-
lüyünün bərpası, suveren hüquqlarının tə-
min edilməsi və milli maraqlara əsaslanan 
xarici siyasət yürüdərək ölkəni güclü regi-
onal liderə çevirmişdir. Onun uzaqgörən 
və strateji siyasəti sayəsində Azərbaycan 
iqtisadi və hərbi sahələrdə sürətlə inkişaf 
edərək, öz suverenliyini tam bərpa etmək 
üçün güclü zəmin yaratmışdır.

Azərbaycan 1991-ci ildə müstəqilliyini 
bərpa etsə də, Ermənistanın təcavüzü nəti-
cəsində ölkənin 20 faizə yaxın ərazisi işğal 
altında qalmış, suveren hüquqlar tam şəkil-
də təmin edilə bilməmişdi. 2020-ci ildə Ali 
Baş Komandan İlham Əliyevin rəhbərliyi 
altında 44 günlük Vətən müharibəsi nə-
ticəsində Azərbaycanın ərazi bütövlüyü 
bərpa olundu və beynəlxalq hüquqa əsas-
lanan suveren haqları təsdiq edildi. Lakin 
Qarabağda separatçı rejimin mövcudluğu 
hələ də ölkənin tam suveren idarəçiliyinə 
maneçilik törədirdi. 2023-cü ilin sentyab-
rında keçirilmiş lokal antiterror tədbirləri 
nəticəsində isə Azərbaycan Qarabağ üzə-
rində tam nəzarəti bərpa edərək, öz döv-
lət suverenliyini bütün əraziləri üzərində 
bərqərar etdi.

Azərbaycanın tam suverenliyinin bər-
pası Vətən müharibəsi və sentyabr ayında 
həyata keçirilən lokal antiterror əmaliyyatı 
olsa da, bu mərhələyə qədər uzun və şərəf-
li bir yol qət edilmişdir. Belə ki, 2016-cı 
ildə Aprel döyüşlərindən başlanan şərəfli 
yol bir neçə mühüm nəticəyə gətirib çıxar-
dı: uzun illər süni şəkildə formalaşdırılan 
məğlubedilməz erməni ordusu mifi qəhrə-
man Azərbaycan ordusu tərəfindən darma-
dağın edildi, Azərbaycan ordusu öz peşə-
karlığını və real gücünü sübut edərək ciddi 
psixoloji üstünlük əldə etmiş oldu.

Prezident İlham Əliyevin rəhbərliyi 
ilə dövlətin siyasi iradəsinin, Azərbayca-
nın torpaqlarını azad etmək istiqamətində 
qətiyyəti bir daha təsdiqləndi. Beynəlxalq 
aləmə Azərbaycan torpaqlarının işğalı ilə 

heç vaxt barışmayacağının ilk real siq-
nalını vermis oldu. Aprel döyüşləri bey-
nəlxalq arenada Ermənistan-Azərbaycan 
münaqişəsinə diqqəti yenidən yönəltdi və 
işğalın davam etməsinin bölgədə təhlükə 
yaratdığı göstərildi.

Aprel döyüşlərindən sonrakı mərhələ-
də Naxçıvanda uğurla həyata keçirilən 
Günnüt əməliyyatı Vətən müharibəsinə 
gedən yolda və suverenliyimizin bərpası 
istiqamətində atılan mühüm və strateji bir 
addım idi. 2018-ci ilin may-iyun aylarında 
keçirilən Günnüt əməliyyatı Azərbaycanın 
suverenlik yolunda növbəti böyük uğuru 
oldu. Bu əməliyyat nəticəsində Şərur ra-
yonunun Günnüt kəndi və ümumilikdə 11 
min hektar ərazi işğaldan azad edildi. Eyni 
zamanda, Qızılqaya və Mehridağ yüksəkli-
yi Azərbaycan Ordusunun nəzarətinə keçdi 

ki, bu da strateji baxımdan böyük üstünlük 
qazandırdı. Günnüt əməliyyatı, Azərbay-
canın işğal olunmuş torpaqlarını geri qay-
tarmaq əzmini və gücünü göstərdi, bu isə 
daha genişmiqyaslı əməliyyatların həyata 
keçirilməsi üçün zəmin yaratdı.

2016-cı il Aprel döyüşləri və 2018-
ci il Günnüt əməliyyatı, Azərbaycanın öz 
torpaqlarını azad etmək istiqamətində at-
dığı ilk real və uğurlu addımlar oldu. Bu 
hadisələr Azərbaycanın hərbi gücünün 
artmasına, dövlətin strateji mövqelərinin 
möhkəmlənməsinə və Vətən müharibəsinə 
hazırlığın sürətlənməsinə zəmin yaratdı. 
Prezident İlham Əliyevin rəhbərliyi ilə hə-
yata keçirilən bu ardıcıl uğurlar, nəticədə 
2020-ci ildə Azərbaycanın tam qələbəsi və 
ərazi bütövlüyünün bərpası ilə yekunlaşdı.

2020-ci ilin sentyabrında Ermənistanın 
növbəti təxribatları nəticəsində Azərbay-
can Vətən müharibəsinə başlamağa məcbur 
oldu. 27 sentyabrda başlayan müharibə 44 
gün ərzində Azərbaycanın tam qələbəsi ilə 
nəticələndi və Şuşa şəhərinin azad olunma-
sı ilə Ermənistan kapitulyasiya aktına imza 
atmağa məcbur oldu. Daha sonra sentyabr 
ayında uğurla icra edilən bir günlük lokal 
antiterror əməliyyatının keçirilməsi cənab 
Ali Baş Komandan İlham Əliyevin dediyi 
kimi, Azərbaycanın tam suverenlik qazan-
masına gətirib çıxardı.

Bu mərhələdən sonra Prezident İlham 
Əliyevin liderliyi ilə həyata keçirilən stra-
teji siyasət nəticəsində Azərbaycan həm 
hərbi, həm diplomatik, həm də iqtisadi 
sahədə mühüm nailiyyətlər əldə etmiş-
dir. O, ölkənin müdafiə qüdrətini güclən-
dirərək müasir və döyüş qabiliyyətli bir 
ordu formalaşdırmış, beynəlxalq arenada 
Azərbaycanın mövqeyini möhkəmləndir-
miş və işğaldan azad edilmiş ərazilərin 
sürətli bərpasına start vermişdir. 

2025-ci ilin “Konstitusiya və Suveren-
lik İli” elan edilməsi də bu tarixi nailiyyət-
lərin rəsmi təsdiqi və Azərbaycanın yeni 
inkişaf mərhələsinə keçidinin göstəricisi-
dir. Bu həm də Azərbaycanın müstəqillik, 
ərazi bütövlüyü və dövlət idarəçiliyinin 
möhkəmləndirilməsi istiqamətində atdığı 
addımları daha da gücləndirməyi hədəflə-
diyini göstərir. 

Qazanılmış nailiyyətlər bundan sonra 
da dövlət quruculuğu istiqamətində, işğal-
dan azad edilmiş ərazilərin bərpası, məc-
buri köçkünlərin geri qaytarılması və bey-
nəlxalq arenada Azərbaycanın mövqeyinin 
möhkəmləndirilməsində uğurlu addımların 
atılmasına imkan verəcək. 

